
ABSTRAK 

Kajian pengelasan litupan hutan paya laut menggunakan teknologi remote sensing eli 

kawasan Hutan Simpan Menumbok dan sekitarnya adalah bertujuan untuk menaksir 

keluasan hutan paya laut bagi tabun 1999 dan 2005 serta melihat perubahan keluasan di 

antara sela masa tersebut. Selain itu, kesan guna tanah terhadap hutan paya laut juga turut 

dianalisis. Imej Landsat TM bagi tabun 1999 dan 2005 yang diperolehi daripada Pusat 

Remote Sensing Negara (MACRES) telah digunakan. Imej ini telah diproses untuk 

pengelasan bagi mendapatkan keluasan hutan paya laut dan guna tanah yang terdapat di 

Hutan Simpan Menumbok dan sekitarnya. Bagi melihat kesan guna tanah terhadap hutan 

paya Iaut, proses tindan lapis matriks digunakan. Hasil kajian ini mendapati hutan paya 

laut di Hutan Simpan Menumbok dan sekitarnya mengalami kemusnahan sebanyak: 

1,905.65 hektar dari tabun 1999 sehingga 2005. Bermula dengan keluasan 7,537.85 

hektar pada tabun 1999 dan semakin berkurangan menjadi 5,632.2 hektar pada tabun 

2005. Kemusnahan yang berlaku adalah disebabkan oleh tebus guna kawasan hutan paya 

laut kepada guna tanah yang lain seperti kolam akuakultur dan industri perladangan. 

Semasa kerja lapangan, diperhatikan bahawa pembinaan kolam akuakultur dan 

penanaman kelapa sawit merupakan faktor utama yang menyebabkan kemusnahan hutan 

paya Iaut di Hutan Simpan Menumbok dan kawasan yang berdekatan. 

ABSTRACT 

A study on the classification of mangrove forest cover was conducted in and around the 

Menumbok Forest Reserve by using remote sensing technology to evaluate the changes 

in the area in 2005 as compared to1999. In this study, Landsat TM satellite images of 

year 1999 and 2005, obtained from the Malaysia Centre for Remote Sensing (MACRES) 

were used. These images were analyzed by using ERDAS IMAGINE VER 8.7 software 

in order to classify the mangrove forest cover and land use of the area. The matrix 

overlay analysis was performed to detect the cover changes of mangrove forest. The 

result shows that 1,905.65 hectares of mangrove forests were degraded between year 

1999 and 2005, where an aerial extent of 1999 is 7,537.85 hectares, decreased to 5,632.2 

hectares in 2005. During ground truthing, it was found that most of mangrove forest 

cover changes in Menumbok Forest Reserve and its surroundings were lost to 

reclamation of the area especially to aquaculture and oil palm. 

BABI 

PENDAHULUAN 

1.1 PENGENALAN 

Hutan paya taut merujuk kepada kawasan hutan yang terdapat di persisiran taut yang 

berlumpur bercampur pasir laut yang mengalami air Pasang dan surut. Spesies utama 

hutan paya laut ialah pokok bakau (Hogarth, 1999). Hutan paya lautjuga merupakan 

istilah umum yang digunakan untuk menerangkan komuniti tumbuhan yang hidup di 

pinggir pantai serta muara sungai di kawasan tropika dan subtropika di antara latitud 

32° utara dan 30° selatan. Di Selatan-Timur Asia, satu per tiga daripada jumlah 

kawasan dunia diliputi oleh hutan paya laut yang mana mempunyai bilangan spesies 

bakau yang tinggi (Rao, 1992). 

Walaupun hutan paya laut diklasifikasikan sebagai ekosistem hutan yang 

mempunyai paling kurang spesies tetapi persekitaran ini merupakan satu ekosistem 

yang sangat produktif. Kawasan hutan paya laut telah dikenal pasti sebagai kawasan 

yang paling produktif dari segi penghasilan dan pembiakan sumber-sumber laut. 

Hutan paya laut juga berperanan sebagai kawasan pembiakan dan habitat bagi 

sesetengah organisma seperti ketam, udang, dan sesetengah spesies ikan (Sasekumar 

dan Chong, 1987). Ini disebabkan kawasan paya taut atau hutan paya bakau 

merupakan kawasan yang menjadi tempat perlindungan atau kawasan nurseri untuk 

anak-anak ikan. 

Kawasan paya laut juga merupakan kawasan yang kaya dengan makanan yang 

gugur dari pokok-pokok sekitar dan menjadi habitat beberapa spesies ketam yang 

menjadi makanan istimewa dan sumber pendapatan kepada penduduk tempatan. 

Kawasan ini juga adalah penting sebagai kawasan penternakan ikan atau udang di 

dalam sangkar. Akar dari pokok-pokok bakau menapis air yang berkelodak dan 

menjadikan air di kawasan itu jemih. Selain itu, hutan paya laut di kawasan pinggir 

pantai juga berperanan penting dalam mencegah bencana alam seperti tiupan angin 

kencang serta ombak dan arus yang besar (Laupa, 2005). 

Walau bagaimanapun, sejak akhir-akhir ini, hutan paya laut telah mengalami 

ancaman yang serius hasil daripada pengeksploitasian yang melampau bagi 

memenuhi keperluan aktiviti pembangunan seperti penukaran hutan paya laut kepada 

kolam pentemakan udang dan ikan secara komersial (Singh, 1987; Bailey, 1988). 

Menurut Aschbacher et ai., (1995), faktor-faktor lain yang berkaitan dengan aktiviti 

perlombongan, pembukaan kawasan industri, pembangunan pinggir pantai dan 

rancangan pertanian juga turut menyumbang kepada kemusnahan paya laut. 

Manakala bagi kawasan yang mempunyai daya tarikan pelancong pula, hutan 

paya laut dimusnahkan dan ditebus guna bagi membina pusat peranginan untuk 

menampung permintaan industri pelancongan. Selain itu, kawasan paya laut juga 

sering diancam oleh aktiviti pembalakan kayu bakau. Kayu bakau yang tahan lama 

dan mampu terendam dalam air sering digunakan dalam pembinaan seperti tiang jeti. 

Kayu bakau juga turnt digunakan dalam perindustrian untuk menghasilkan kayu arang 

(Frederick et aJ., 2006). 

Kesan yang teruk akibat daripada kemusnahan hutan paya laut adalah sukar 

untuk dipulihkan dan ini menjadikan keadaan semakin parah dengan perubahan 

kemajuan yang berlaku. Oleh itu, pengetahuan dan maklumat terkini haruslah 

dititikberatkan untuk pengurusan semula hutan paya laut. 

Maklumat dan pengetahuan adalah penting dalam menaksirkan kemusnahan 

dan memantau tahap pengekalan hutan paya laut serta memastikan pengurusan 

mampan dilakukan. Di kawasan hutan paya laut, tugas untuk mengumpulkan 

maklumat melalui kerja lapangan amatlah sukar. Ini kerana, tugasan ini akan 

memakan masa dan memerlukan perbelanjaan yang agak besar (Yousif et al., 1999). 

Jadi, teknologi remote sensing adalah satu kaedah yang praktikal untuk memperolehi 

data bagi menaksirkan kawasan hutan paya laut yang mengalami penambahan dan 

kemusnahan akibat aktiviti-aktiviti yang telah dinyatakan di atas. Selain itu, melalui 

kaedah ini juga, pengemaskinian rancangan pengurusan hutan paya laut pada skala 

yang besar dapat dijalankan dengan lebih cepat, berkesan dan menjimatkan dari segi 

kos dan tenaga. 

1.2 PERMASALAHAN KAJIAN 

Secara amnya, hutan paya laut di Malaysia hidup subur di kawasan muara dan delta 

yang terlindung. Kawasan hutan paya laut ini dianggarkan seluas 577,558 hektar bagi 

seluruh kawasan di Malaysia. Sabah merupakan sebuah negeri yang mempunyai 

jumlah hutan paya laut yang terbesar di seluruh Malaysia di mana ia ditumbuhi kira-

kira 341,377 hektar (59%) kawasan hutan paya laut. Manakala, Sarawak pula adalah 

sebanyak 132,000 hektar (23%) dan Semenanjung Malaysia seluas 104,181 hektar 

(18%) kawasan hutan paya laut (Tan dan Basiron, 2000). 

Walau bagaimanapun, kawasan hutan paya laut di Sabah semakin berkurangan 

akibat pembangunan dan kemajuan yang berkembang pesat terutama di kawasan 

persisir pantai. Ini telah menyebabkan beberapa kawasan hutan paya laut banyak 

dimusnahkan dan ditebusguna. Kebanyakan rancangan pembangunan yang dijalankan 

adalah bertujuan untuk meningkatkan taraf ekonomi di Degeri ini (Frederick et aI., 

2006). 

Sebahagian besar hutan paya laut di Sabah boleh ditemui di Semenanjung 

Klias, Beaufort, Sabah. Kawasan hutan di Semenanjung Klias ini dikategorikan 

sebagai Hutan Simpan Kelas I dan ia juga merupakan Hutan Perlindungan. Oleh yang 

demikian, hutan ini dipelihara sebagai kawasan perlindungan tadahan hujan dan untuk 

memelihara keseimbangan klimatik serta pelbagai faktor alam sekitar yang lain. 

Aktiviti pembalakan dan aktiviti lain yang boleh memusnahkan hutan ini juga adalah 

ditegah (Jabatan Perhutanan Sabah, 2005). 

Hutan Simpan Menumbok dan kawasan di sekitamya merupakan salah satu 

kawasan yang terletak di Semenanjung Klias yang ditumbuhi oleh beberapa spesies 

dominan hutan paya laut. Walau bagaimanapun, terdapat beberapa kawasan hutan 

yang tennusnah akibat daripada kesan guna tanah seperti pembinaan kolam 

akuakultur dan kegiatan ekonomi lain seperti penanaman kelapa sawit (Chong, 2006). 

Oleh itu, banyak kawasan paya laut dimusnahkan untuk menampung keperluan 

penduduk di sekitar kawasan ini. 

Pembangunan di kawasan hutan paya laut dari segi ekonomi sedikit sebanyak 

memusnahkan beberapa spesies dominan paya laut yang mana memberikan banyak 

kepentingan kepada kestabilan ekosistem di kawasan tersebut (Laupa, 2005). Ini 

kerana sesetengah golongan masyarakat beranggapan bahawa hutan paya laut tidak 

memberi sebarang keuntungan dan faedah yang besar kepada ekonomi (Chan et al., 

1993). Oleh yang demikian, kesan pembangunan terhadap hutan paya laut haruslah 

dititikberatkan dan diperhatikan dengan melihat perubahan keluasan butan paya laut 

di Rutan Simpan Menumbok dan persekitarannya. Dengan melihat perubahan 

keluasan hutan paya laut ini, langkah-langkah boleh diambil di kawasan hutan paya 

laut yang mengalami perubahan serius untuk memulihara semula dan mengelakkan 

daripada kemusnahan yang berterusan. 

1.3 OBJEKTIF KAJIAN 

Objektifutama bagi pengkelasan hutan paya taut di Hutan Simpan Menumbok adalah: 

1. Menaksir keluasan hutan paya taut di Hutan Simpan Menumbok dan sekitamya 

pada tahun 1999 dan 2005. 

2. Menaksir perubahan litupan Hutan Simpan Menumbok dan sekitamya pada 

tahun 1999 dan 2005. 

DAB 2 

ULASANPERPUSTAKAAN 

2.1 T ABURAN RUTAN PAYA LAUT 

2.1.1 Hutan Paya Laot di Malaysia 

Menurut Tan dan Basiron (2000), Malaysia diliputi oleh hutan paya laut seluas 

577,558 hektar. Manakala, Sabah dan Sarawak pula masing-masing mempunyai 

keluasan 341,337 hektar (59%) dan 132,000 hektar (23%) daripada jumlah keluasan 

yang dinyatakan. Semenanjung Malaysia pula hanya mempunyai jumlah keluasan 

hutan paya laut seluas 104,181 hektar (18%) dan tumbuh dengan banyak di kawasan 

pantai barat khasnya di negeri Perak, Selangor, Johor dan Kedah (Jadual 2.1). Hanya 

sebahagian keeil sahaja hutan paya laut yang tedapat di kawasan pantai timur 

Semenanjung Malaysia di sekitar muara sungai negeri Pahang, Kelantan dan 

Terengganu. Di timur laut Sabah, hutan paya laut boleh didapati di Pantai Lubuk, 

Pelabuhan Sandakan, Pantai Trusan-Kinabatangan, Pantai Darvel dan Teluk Cowie. 

Manakala, di barat laut Sabah pula, hutan paya laut boleh didapati di Kudat dan 

Bengkoka, dan di bahagian muara sungai Klias dan Padas. Di Sarawak, hutan paya 

laut boleh didapati di muara Rajang dan Trusan-Lawas (Rajah 2.1). 

Rajah 2.1: Taburan Hutan Paya Laut di Malaysia 

Sumber : Tan dan Basiron, 2000 

00 



JaduaI2.1: Hutan Simpan Paya Laut dan Keluasannya di Malaysia; a = Tan dan Basiron (2000); b = Chan et al. (1993); 

c = Ooi (1996) 

Hutan 
Bahaglan Negeri Jarak Garlsan Hutan Simpan Tanah Negeri Jumlah Kepadatan Simpan 

Pingglr Laut 
(ha km-; 

yang 
(kmt (ha)· (hat (ha) Dlwartakanb 

Semenanjung Perlis 20 0 20 20 1 0 
Malaysia Kedah 148 7,248 400 7,648 51.7 11 

Penang 152 451 500 951 6.3 1 
Perak 230 43500 150 43650 189.8 21 

Selangor 213 15,090 4,500 19,590 92 15 
Negeri 

Sembilan 58 454 200 654 11 .3 3 
Melaka 73 166 100 266 3.6 2 
Johor 492 17832 6,500 24,332 50 10 

Paha_ng 271 2,675 2,000 4,675 17 11 
Terengganu 244 1,295 1000 2,295 9 1 

Kelantan 71 0 100 100 1 0 

, 
Malaysia Sarawak 1035 73000 59,000 132,000 128 11 

~ 
Barat Sabah 1743 328,658 12,719 341,377 196 26 

~.Y/ Labuan 59 0 0 0 0 0 

I 

~c Jumlah 4,809 490,369 87,189 577,558 120 112 

i~ 
> 

\0 

~l/1 

2.1.2 Hutan Paya Laut di Hutan Simpan Menumbok dan Penekitarannya 

Keluasan hutan paya laut di Hutan Simpan Menumbok dianggarkan seluas 5,710 

hektar. Kebanyakan hutan paya laut ditemui di kawasan muara-muara sungai seperti 

di Sungai Klias dan Sungai Padas Damit (Jabatan Perhutanan Sabah, 2005). Menurut 

salah seorang pegawai Jabatan Perhutanan daerah Beaufort, spesies pokok bakau yang 

dominan di hutan paya laut ini adalah bakau kurap (Rhizospora mucronata). Selain 

itu, terdapat juga spesies-spesies dominan pokok bakau yang lain seperti nipah, bakau 

api",api, bakau nyireh dan sebagainya. Namun, kebanyakannya telah pupus akibat 

kesan guna tanah untuk kegiatan-kegiatan ekonomi seperti pembinaan kolam 

akuakultur dan penanaman kelapa sawit. Oleh itu, jumlah keluasan hutan paya laut ini 

sekaligus semakin berkurangan dari tahun ke tahun akibat proses penebusgunaan 

tanah yang tiada penghujungnya. 

2.2 EKOLOGIHUTANPAYALAUT 

Hutan paya laut mempunyai takrifan yang berbeza .. beza untuk menjelaskan maksud 

sebenar jenis hutan ini. Menurut Pertubuhan Makanan dan Pertanian pada tahun 1952, 

hutan paya laut ditakrifkan sebagai sekumpulan pokok dan belukar yang tumbuh di 

bawah paras air pasang tinggi semasa air pasang selepas awal bulan dan bulan penuh 

pada tiap-tiap bulan yang mana sistem akar tumbuhan ini tahan terhadap air Masin 

dan perubahan pasang-surut air. Du (1962) pula memberikan takrifan yang 

melibatkan dua konsep. Konsep pertama merujuk pada sekumpulan spesies tumbuh-

tumbuhan malar bijau yang terangkum di dalam pelbagai famili tetapi mempunyai 

kesarnaan yang jelas dari segi fisiologi dan penyesuaian terbadap habitat yang sarna. 

"'. 
1:.. 

Konsep kedua pula menjelaskan bahawa komuniti tumbuh"tumbuhan yang rumit yang 

tumbuh di pesisir laut tropika. Takrifan di mana hutan paya laut merupakan ekosistem 

yang tahan air masin di kawasan pasang-surut di sepanjang pinggir pantai pula 

diberikan oleh Hamilton dan Snedaker (1984). 

Greg et al., (1994) mengatakan bahawa terdapat lebih kurang 80 spesies 

pokok bakau yang mempunyai 30 genus dan 20 famili. Namun, sekitar 60 spesies 

utama yang memhentuk hutan paya laut. Dianggarkan dua pertiga daripada 

keseluruhan spesies bakau boleh ditemui di Asia Tenggara dan Micronesia. Manakala, 

di Afrika dan Amerika Utara masing",masing terdapat 15 dan 10 spesies bakau. 

Menurut Soepadmo (1998), terdapat 30 hingga 40 spesies bakau di Asia Tenggara. 

Manakala, Dawes (1981) pula mengesahkan terdapat kira .. kira 65 spesies bakau di 

Asia Tenggara. Walau bagaimanapun, di Malaysia terdapat kira-kira 40 spesies 

tumbuhan hutan paya laut ini di temui. 

Tumbuh-tumbuhan di hutan paya laut terdiri daripada pelbagai spesies yang 

mempunyai bentuk dan fisiologi yang hampir sarna. Genus bakau seperti Rhizophora 

(bakau), Avicennia (pokok api",api), Bruguiera (pokok herus) dan Sonneratia 

(perepat) mudah didapati di kawasan hutan paya laut di Malaysia. Menurut Soepadmo 

(1980), taburan spesies di Semenanjung Malaysia didominasikan oleh spesies 

Avicennia dan Sonneratia khususnya di kawasan pinggir laut. Manakala, spesies 

Rhizophora pula merupakan spesies awal di kawasan muara sungai (Soepadmo, 

1998). 

